Տեղեկանք
«Հայաստանի Հանրապետության կառավարության 2004 թվականի դեկտեմբերի 9-ի N1790-Ն որոշման մեջ փոփոխություններ եւ լրացումներ կատարելու մասին» ՀՀ կառավարության որոշման նախագծի կապակցությամբ ՀՀ արդարադատության նախարարի, շահագրգիռ նախարարների առարկությունների և առաջարկությունների վերաբերյալ
	Առարկության, առաջարկության
հեղինակը
(առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն 

	ՀՀ արդարադատության նախարարություն
23.10.2015թ.
	1. Որոշման նախագիծը (այսուհետ՝ նախագիծ) համապատասխանում է Հայաստանի Հանրապետության Սահմանադրությանը:
2. Նախագիծը համապատասխանում է հավասար եւ ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որեւէ կոռուպցիոն գործոն չի պարունակում:

6. Նախագծում առկա են հստակեցման եւ խմբավորման կարիք ունեցող դրույթներ: Այսպես՝

1) նախագծի 1-ին կետի համաձայն՝ Հայաստանի Հանրապետության կառավարության 2004 թվականի դեկտեմբերի 9-ի N 1790 որոշման մեջ «12» եւ «8» թվերը փոխարինվում են համապատասխանաբար «13» եւ «2» թվերով: Տվյալ դեպքում անհրաժեշտ է հստակեցնել, թե տվյալ թվերը վերոհիշյալ որոշման կոնկրետ որ կետերում պետք է խմբագրել:

2) Նկատի ունենալով «Անձնական տվյալների պաշտպանության մասին» Հայաստանի Հանրապետության օրենքի պահանջները՝ առաջարկում ենք նախագծի 2-րդ կետի 3-րդ ենթակետի 1-ին պարբերությունը շարադրել հետեւյալ խմբագրությամբ. 

«7.1 Հայտին կից ներկայացվում են ներմուծող կազմակերպության կողմից տրամադրված փաստաթղթերը, որոնք բնութագրում են ներմուծվող ռադիոակտիվ նյութը կամ ռադիոակտիվ նյութեր  պարունակող սարքը (արտադրողը, տիպը, ճառագայթային եւ տեխնիկական բնութագրերը), նշվում են տվյալներ այն մասին, թե կոնկրետ որ կազմակերպության կամ դրա ստորաբաժանման աշխատակիցներն են աշխատելու այդ նյութերի եւ սարքերի հետ, որ կազմակերպությունն է ներմուծում եւ ներմուծման նախատեսվող ժամկետը»:
7. Օրենսդրական տեխնիկայի կանոնները մասամբ պահպանված չեն: Այսպես՝

1) նախագծի նախաբանում անհրաժեշտ է հղում կատարել նաեւ «Խաղաղ նպատակներով ատոմային էներգիայի անվտանգ օգտագործման մասին» Հայաստանի Հանրապետության օրենքին՝ նկատի ունենալով նախագծի հիմնավորման մեջ այդ օրենքին հղում կատարելու հանգամանքը: Հիշյալ առաջարկությունը բխում է «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջներից:

2) Նախագծի 2-րդ կետի 3-րդ ենթակետում «խմբագրությամբ» բառն անհրաժեշտ է փոխարինել «բովանդակությամբ» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 70-րդ հոդվածի պահանջները:
8. Նախագիծն անհրաժեշտ է համաձայնեցնել Հայաստանի Հանրապետության էներգետիկայի եւ բնական պաշարների նախարարության հետ:
9. Նախագիծն անհրաժեշտ է համապատասխանեցնել սույն եզրակացության 6-րդ, 7-րդ եւ 8-րդ կետերին:


	Ընդունվել  է. Կատարվել է համապատասխան լրացում
2. Ընդունվել է. նախագծի 2-րդ կետի 3-րդ ենթակետի 1-ին պարբերությունը շարադրվել  է առաջարկվող խմբագրությամբ. 

7.1 Ընդունվել է. կատարվել է համապատասխան լրացում
7.2 Ընդունվել է. կատարվել է համապատասխան փոփոխություն
8. ՀՀ էներգետիկայի և բնական պաշարների նախարարությունը ռադիոակտիվ նյութերի կամ ռադիոակտիվ  նյութեր պարունակող սարքերի ներմուծման կամ արտահանման հետ կապված որեւէ գործառույթ չունի



	ՀՀ արտաքին գործերի նախարարություն
01.10.2015թ.
	Դիտողություններ և առաջարկություններ չեն ունեցել
	

	ՀՀ էկոնոմիկայի նախարարություն
02.10.2015թ.
	Դիտողություններ և առաջարկություններ չեն ունեցել
	

	ՀՀ ֆինանսների նախարարություն
25.09.2015թ.
	Դիտողություններ և առաջարկություններ չեն ունեցել

